भारत सरकार
रेल मंत्रालय
राज्‍य सभा
अतारांकित प्रश्‍न सं. 1224
23.03.2012 को दिया जाने वाला उत्‍तर
रेल पटरियों और डिब्‍बों का रख-रखाव  
1224.
सुश्री सुशीला तिरिया: 
क्‍या रेल मंत्री यह बताने की कृपा करेंगे कि:
(क)
क्‍या यह सच है कि रेलवे को लगातार रेल पटरियों के क्षरण की भारी समस्‍या का सामना करना पड़ रहा है; 
(ख)
यदि हां, तो इसके क्‍या कारण हैं;

(ग)
क्‍या यह भी सच है कि रेल कर्मचारी प्राय: पटरियों और डिब्‍बों के रख-रखाव करने से मना कर देते हैं; 
(घ)
यदि हां, तो क्‍या रेलवे द्वारा काकोदकर समिति की रिपोर्ट लागू करने की योजना है;  और 
(ड.)
यदि हां, तो तत्‍संबंधी ब्‍यौरा क्‍या है?


उत्‍तर

रेल मंत्रालय में राज्‍य मंत्री (श्री भरतसिंह सोलंकी )
(क) : जी हां. पटरियों का क्षरण भारतीय रेल के लिए एक चिरस्‍थायी समस्‍या है। 
(ख) : पटरियों का सामान्‍य क्षरण पर्यावरण संबंधी असाधारण स्‍थितियों के कारण होता है और यह समस्‍या अधिकांशत: लवणता के कारण तटीय क्षेत्रों, सीलन के कारण सुरंगों में, कटावों पर और यार्डों में और साइडिंगों जहां संक्षारक वस्‍तुओं की सम्‍हलाई की जाती है, पर होती है। पटरियों और फिटिंगों का क्षरण यात्री गाड़ियों से मल गिरने के कारण भी होता है।

(ग) : जी नहीं ।
(घ) और (ड.) : स्‍वीकृत सभी सिफारिशें रेलों पर लागू की जाती हैं । 

****
